
ilova qilingan. Demak, mehtar Ubaydulla elchiligi Hindistonga Sultonbiy elchiligi Buxoroga 

qaytib kelganidan so‘ng ko‘p vaqt o‘tmay yuborilgan va bu elchilikning asosiy vazifasi 

(Sultonbiy elchiligiga javoban Hindistondan kelgan elchilik orqali aytib yuborilgan) hind 

podshohining va’da qilgan mollarini Buxoroga tezroq yetkazib kelishidan iborat bo‘lgan.  

          Xulosa qilib aytganda, Ashtarxoniylar Hindistonda hukmronlik qilgan Boburiylar sulolasi 

bilan ko‘plab elchilik aloqlari olib borgan. Jumladan, Imomqulixon, Abdulazizxon, 

Subhonqulixon, kabi hukmdorlar boburiyzoda hukmdorlar bilan yozishmalar olib borib, ikki 

davlat o‘rtasidagi munosabatlarni mustahkamladilar va yuqori pag‘onaga ko‘tardilar. Buxoro 

xonligi va Hindistondagi Boburiylar imperiyasi o‘rtasidagi diplomatik aloqalarni tahlil etar 

ekanmiz, bu aloqalar ko‘proq ikki tomonning Safaviylar sulolasi hukmronlik qilgan Eronga 

qarshi kurashda ittifoq tuzish rejasini amalga oshirish maqsadini koʼzlab olib borilganligini 

ko‘rishimiz mumkin. Buxoro xonligi va unga tutash davlatlar muayyan manfaatlarni ko‘zlab, 

yaʼni o‘z chegaralariga yaqin joylashgan hududlar, xususan, Xuroson va hozirgi Аfg‘oniston 

yerlari ustidan nazorat o‘rnatish uchun kurash olib bordilar.  Ashtarxoniylar davrida 

mamlakatdagi tartibsizlar bo‘lishiga qaramay, ma’lum darajada tashqi aloqalar rivojlandi.  

         Ta’lim dargohlari azaldan shaxs va jamiyat ma’rifatini shakllantiradigan maskanlar 

bo’lgan. Ajdodlarimiz qadimda ularni “madrasa” va “maktab” deb atashgan. Madrasalar tarixi, 

ulardan yodgorlik bo’lib turgan sirli obidalar millatni o’z o’tmishi bilan tez hamda oson 

tanishtiradi. Ayrim xorijiy tadqiqotchilar Buxoro, Samarqand kabi yirik shaharlarda o’rta 

asrlarda mavjud bo’lgan madrasalar haqida ilmiy ma’lumotlar yetarli emasligini ta’kidlaydi. 

Germaniyalik sharqshunos Anke fon Kiyugelgen mujaddidiya-naqshbandiya tariqati 

vakillarining Buxoro xonligidagi faoliyati haqida so’z yurutib: ”O’quv ta’lim muassasalarining 

qanchaligi to’grisida aniq axborotga ega emasmiz va ta’lim darsturidan mutlaqo bexabarmiz. 

Xanikov madrasada o’qitiladigan yuzdan ortiq kitob nomini keltrgan. Boshqalarini talabalar 

mustaqil o’rganishi lozim edi. Sharqshunos Demezon 1834-yili madrsalarning biridagi o’quv 

jarayonida bir oydan oshiq ishtirok etadi va o’nga yaqin muallif va kitob nomini sanab o’tadi”, -

deb yozgan edi. Buxoro madrasalari faoliyati tarixiga oid maxsus tizimga solingan ma’lumotlar 

XX asr boshlaridayoq paydo bo’a boshlagan. Abdurauf Fitrat, Muhammadsharif maxdum Sadri 

Ziyo, Sadriddin Ayniy, Muhammad Ali Baljuvoniy, Sayyid Mansur Olimiy kabi mualliflar 

Buxoro madrasalari tarixi haqida ma’lumot berishadi. 

Buxorodagi birinchi an’anaviy maktab 714-yili Qutayba ibn Muslim tomonidan Buxoro 

arkida, zartushtiylar ehromi o’rnida bunyod etilgan. Maktablar ko’p hollarda ayrim badavlat 

shaxslarning xayr-ehsonlari evaziga, ba’zan esa masjidlarga tushgan daromad evaziga qurilgan. 

O’rta Osiyoda an’anaviy ta’lim ikki bosqich: quyi –boshlang’ich maktab va yuqori – madrasa 

bosqichidan iborat edi. Buxoroda VIII asr oxiri IX asr boshlarida madrasalar qurila boshlangan. 

Kalobod va G’aribiya madrasalari eng qadimgi madrasalar tarkibiga kiradi. Buxoro 

madrasalarida haftada to’rt kun (Shanba, yakshanba, dushanba, seshanba) dars o’tilgan. 

Chorshanba, payshanba va juma ta’til edi. Dars bomdod namozi va nonushtadan keyin 

boshlangan. Madrasada o’qish talabalar iqtidoriga qarab 7-12 yil davom etgan. Buxoro 

madrasalari moddiy ta’minoti asosi vaqf mulklari edi. Vaqf mulklariga ega bo’lgan barcha 

madrasalarda qonuniy belgilangan nizom asosida ish yuritilar edi. Buxoro shahri madrasalari 

orasida vaqfsizlari ham bor edi. Ma’lumotlarga ko’ra, ushr solig’i maqsadli ravishda asosan, 

faqir va miskinlar manfaati uchun yig’ilgan hamda ularga berilgan. Ko’hna Buxoro o’zining 

ko’p sonli madrasalari bilan nom taratgan. U turli yerlardan ilm tahsili uchun talabalar tashrif 

buyuradigan shahar hisoblangan. Bu an’ana keying asrlarda ham davom etgan. Shu sababli 

aksariyat mualliflar Buxoro haqida so’z ketganda avvalo, uning  shu jihati bilan ta’riflaganlar. 

Xususan, ashtarxoniylar davri muarrixi Mahmud ibn Vali (XVII asr ) Buxoroning ilm 

tarqatuvchi markaz sifatidagi xizmatini aholaydi:”Olimlarning ko’pligidan uni olimlar va ilm-fan 

bulog’i” deb ataydilar. Buxoroga XIX asrda safar qilgan Meyendorf esa Buxoroning islom 

olamida tutgan o’rnini quyidagicha tariflaydi: “O’zining ko’plab maktablari, olimlari hamda 

muqaddas qadamjolari sababli musulmonlarning ziyoratgohiga aylangan. Ehtimol shuning uchun 

u “sharif” nomiga sazovor bo’lgandir. ”Rus sayyohi Xanikov o’z esdaliklarida Buxoroni yirik 

ilm-fan va ma’rifat, diniy bilimlar markazi sifatida ta’riflab, “Buxoro ilm tarqatuvchi markaz 

hisoblangan va hisoblanaydi” deydi. Buxoroda yirik madrasalar hujralar, toqli, ravoqli, ichki-

tashqi sahnli masjid, darsxona, tahoratxona, kutubxona, darvoza, hovuzli majmua va kichik 

madrasalar odatda faqat hujralardan iborat bo’lgan. Buxoro madrasalarining jismoniy sharoiti va 

sinflari haqida gapiradigan bo’lsak, eng avvalo shuni ta’kidlash kerakki, madrasalar shaharlarda 

yoki katta qishloqlarda joylashgan. Kichik qishloqlarda madrasani uchratish juda kam edi. 

Shaharlardagi madrasalar odatda bozorlarda joylashgan va madrasa binosi alohida inshootga ega 

edi. Uning hovlisida masjid va hujra  kabi bo’limlar bo’lgan. Hujralarda qolgan talabalar sovuq 

yomon ob-havoda isinish uchun xonaning polida teshik bo’lib, u yerga ko’mir qo’yib, uni 

yoqishgan. Stolni uni ustiga qo’yib o’quvchilar qo’llarini va oyoqlarini qo’yish uchun yopgan va 

shu tarzda isinishgan. Madrasalarning ko’pchiligi davlatga qarashli bo’lmagani uchun ular 

xususiy shaxslar tomonidan qurulib, ularning xarajatlari ha ayni shu kishilar tarafidan qoplangan. 

Ular odatda davlat arboblari edi, shuning uchun madrasalarga o’z nomlarini berishgan. Ba’zi 

madrasalar o’zlari joylashgan shahar nomi bilan atalgan.     

        Qisqacha qilib aytadigan bo’lsak, Buxoroda qadimdan ilm-fan rivojlanib kelgan va bu 

Shayboniylar, Ashtarxoniylar davrida ham davom etgan. Hozirda Buxoroning Eski shahar 

qismida joylashgan shaharning ko’rkiga ko’rk qo’shib turgan masjid, madrasalarning asosiy 

qismi Buxoro xonligi davrida qurilgan desak adashmaymiz.  

